
ཞེ་རུ་ལྷུང་བའི་རྟ་ཕོ་ཁམ་པ་དེ།།
ཡིད་ཀྱི་ཕ་ཡུལ་ཚེས་པ་ཡིན་ཚོད་རེད།།
འཚེར་སྐད་ལྷང་ལྷང་ཡིད་གཞུང་འབབ་པ་གན།།
མཛའ་གཞས་སྙན་པའི་རོལ་མོ་བདུངས་བ་ཡིན།།
རྨིག་བཞིའི་རྡུལ་གྱིས་འཆར་སྣང་ལྡེ་གུ་རྩེན།།
ལས་ཀྱི་རྒྱང་རིང་ངལ་དུབ་མེད་པར་མངོན།།
རྣ་གཤོག་བརྩེངས་ནས་དབྱངས་ལ་ཉན་ཚུལ་དེས།།
དྲན་པའི་མཛའ་གཞས་ཞེ་ནས་བཏང་ཚོད་རེད།།
མིག་ཟུང་གོར་ཞིང་དཀར་ནག་འཛོམས་པ་དེ།།
སྣང་བའི་དྲན་པ་གཅིག་ཏུ་འདྲེས་པ་ཚོར།།
རྔོག་མ་རླུང་གིས་ཤོད་པའི་ངང་ཚུལ་ལ།།
ལས་ཀྱི་ཞེ་མཐུན་དྲན་པའི་འཆར་བརྙན་ཡག།
བྱང་ཁོག་ཕྲ་ལ་མཉེན་ལྕུག་ལྡེམ་པའི་ཚུལ།།
ལས་ཀྱི་བསྐོས་ཐེངས་འཛོམས་པ་ཡག་མོ་ཡིན།།
སྐེ་ལ་སྲུང་མདུད་ལྗང་ཁུ་བཏགས་པ་དེ།།
ལས་ཀྱི་མི་དེ་བདམས་པའི་ཐམ་ག་ཡིན།།
སྲབ་དེ་རྩིད་སྐུད་དྲན་པས་བསླད་པ་འདི།།
འཚོ་གཞིས་བརྟན་ཅིང་ཞེ་ཁམས་འགྲིག་པའི་བརྡ།།
སྲབ་མདའ་སྡོམ་གྱི་རྒྱན་གྱིས་སྤུད་པ་གན།།
དཔལ་དང་ཤིས་པ་ཡག་པའི་རྟེན་འབྲེལ་མཚོན།།
སྲབ་མདའ་ཨ་ལུང་ཆབ་མས་མདུད་པའི་ཚུལ།།
ནང་གི་ལས་དབང་ཕན་ཚུན་དགུ་མདུད་ཡིན།།
སྒ་ལ་ཕྲ་རྒྱན་སྒྲོ་གུ་བསྣན་པ་འདི།།
ལས་ཀྱི་འཚོ་གཞིས་ཕྱྭ་གཡང་འཁོར་ཚུལ་ཡིན།།
གདན་ལ་གཡུ་འབྲུག་ཁ་སྤྲོད་ཡིན་པ་དེ།།
ཞེ་ཡི་འདང་བརྩེ་གཡུ་དྲུང་འཁྱིལ་ལུགས་རེད།།
སྒྲོག་གིས་མ་བཅིངས་རྒྱ་ཡན་བཏང་བ་འདི།།
ཡུལ་གྱི་རང་དབང་མཚོན་པའི་དན་དཔང་དངོས།།
གངས་ཆབ་བཏུང་ཞིང་རྩྭ་ཐང་འཚོ་བ་དེ།།
གཞིས་ཀྱི་ནང་སྲོལ་མ་ཉམས་དགེ་མཚན་བཀྲ།

༼ གུ་དཔལ་ཤིས། ༽

ཉོན་མོངས་རྡུལ་དམར་འཚུབ་པའི་འཁོར་བ་ནས།།
ང་ཡི་ཚོར་བའི་མེ་ལོང་སྐྱ་བོ་རུ།།
ཤེས་རབ་འོད་ཀྱི་ཁ་དོག་ཕབ་པ་པོ།།
སེམས་ཀྱི་མཆོད་སྟེགས་སྟེང་གི་མཉེས་གཤེན་མ།།
གཙུག་ལག་རིག་པའི་གྲུ་ཆར་སྩོལ་ཅིག་གུ།།

འཇིག་རྟེན་སྒྲུན་རྩོད་རྒོད་པའི་ཐང་གཤོངས་ནས།།
ང་ཡི་ཚོགས་དྲུག་ཡུལ་གྱི་སྣང་ཁམས་སུ།།
རིག་པའི་གཡེར་དྲིལ་ཐོགས་པའི་ལྷ་མོ་སྟེ།།
སེམས་ཀྱི་ལྡིང་ཁང་དབུས་ཀྱི་ཡིད་འཕྲོག་མ།།
གཙུག་ལག་རིག་པའི་གྲུ་ཆར་སྩོལ་ཅིག་གུ།།

སྣ་ཚོགས་ཡོ་ལོང་རྒོད་པའི་གྲུ་ཁ་ནས།།
རྟོག་པ་སེམས་འགྱུ་རླབས་རིས་སྐྱོམ་ན་ཡང་།།
རིང་ནས་ཡིད་མཁར་བཞུགས་པའི་ལྷ་སྐལ་སྟེ།།
དད་པའི་མདུན་མཁར་འཚེར་བའི་སྒེག་འཆང་མ།།
གཙུག་ལག་རིག་པའི་གྲུ་ཆར་སྩོལ་ཅིག་གུ།།

འཁྲུལ་སྣང་སྒྱུ་མའི་གར་སྟེགས་ཁྲ་ཁྲ་ནས།།
ཐོལ་སྐྱེས་འོག་འགྱུ་ཚོར་བ་རྟག་བརྡོལ་རུང་།།
སྙན་ཚིག་ཕུད་ཀྱི་མཆོད་ཆང་དམར་པོ་དེ།།
སེམས་ཀྱི་སྙིམ་པས་བཏེགས་ཡོད་དཀྱེལ་ཡངས་མ།།
གཙུག་ལག་རིག་པའི་གྲུ་ཆར་སྩོལ་ཅིག་གུ།།

མག་མོག་སེམས་ཀྱི་སྤྱི་ཁང་འཁྱག་པ་ནས།།
དགའ་སྐྱོའི་ཚོར་འདུས་ཚོར་བར་ཐ་རམས་ཀྱང་།།
ལས་ཀྱི་བཤུལ་ལམ་ཐེགས་པའི་འཕྱན་པ་ལ།།
ཚིག་གི་མེ་དཔུང་སྦར་བའི་དབྱངས་ལྡན་མ།།
གཙུག་ལག་རིག་པའི་གྲུ་ཆར་སྩོལ་ཅིག་གུ།།

༼ གྱིན་འདའ་བ། ༽

སེམས་ཀྱི་མཆོད་སྟེགས་
སྟེང་གི་ལྷ་མོ།

ལས་ཀྱིཀྱི་རྟ་ཕོཕོ།

གྲོགས་པོ། དོ་ནུབ་ང་ཡོད་ས་ནི་དང་ཐོག་ཁྱོད་
ཆེས་ཐོག་མའི་ལམ་ལ་ཆས་ས་དེ་ཡིན། དེ་ལས་ཀྱང་དོ་
ནུབ་ནི་ས་གཞི་ལ་དྲོད་གཤེར་རྒྱས་ནས་མྱུ་གུ་འབུས་པའི་
དཔྱིད་དུས་ཀྱི་མཚན་མོ་ཞིག་ཡིན་མོད། འོན་ཀྱང་དོ་
ནུབ་ནི་དགུན་ཁ་ལྟར་ལྷགས་རླུང་གིས་རབ་ཏུ་བཅུམས་
པའི་མཚན་མོ་ཞིག་རེད། ད་དུང་ཁ་བའི་ཚོགས་ཀྱང་རླུང་
བུའི་ངུ་ཤུམ་གྱི་ཁྲོད་ནས་ཁ་ཕྱོགས་བོར་ཏེ་སྟོང་སངས་ན་
ལྡིང་སྐོར་རྒྱག་གིན་འདུག མུ་ནས་མུ་རུ་འབྱིན་པའི་སྒོ་
ཁྱིའི་ཟུག་སྐད་དེའང་དེ་དག་གི་དངངས་མཐའ་ནས་
འཐོར་བའི་གཅོང་སྐད་ལོས་ཡིན་སྙམ། ངའང་དྲོས་མ་
ཐུབ་པའི་མལ་ཁྲི་ཆུང་ཆུང་ཞིག་ནས་དོགས་སྣང་དང་
བཅས་ཏེ་ཁྱོད་ལ་འཕྲིན་ཐུང་ཞིག་འབྲི་བཞིན་ཡོད། འོ།
མ་རེད། རང་གི་ཉིན་རེའི་ལས་བྱ་ལྟར་གྱུར་པའི་ཉིན་ཐོ་
དེ་འབྲི་བཞིན་ཡོད།

གྲོགས་པོ། སྤྱིར་འཕྲིན་ཡིག་དང་ཉིན་ཐོ་འབྲི་བར་ཆ་
རྐྱེན་དང་སྐས་རིམ་འགའ་ལ་མཉམ་འཇོག་དགོས་པ། ཆུང་
འབྲིང་གི་ཁོ་ར་ཁོར་ཡུག་དེ་ནས་ནན་གྱིས་དང་ལེན་ལ་ཕྱོགས་
མྱོང་མོད། འོན་ཀྱང་ངས་དེ་དག་གང་ལའང་མ་བསྟུན་པར་
འབྲི་བཞིན་ཡོད། རྒྱུ་མཚན་ནི་ངས་འབྲི་བཞིན་པའི་ཡི་གེ་དེ་
དག་འཕྲིན་ཡིག་དང་ཉིན་ཐོ་གང་ཞིག་ཡིན་པ་ང་ལའང་ཆ་མ་
འཚལ་བས་སོ།།

གྲོགས་པོ། སློབ་གྲྭ་ཞེས་པའི་དྲོད་ཁོལ་གྱི་གཞིས་ཁྱིམ་
ནས་ང་ནི་ཁྱོད་ལ་ཕྲད་ཅིང་། དགེ་རྒན་ཟེར་བའི་སེམས་
དཔའ་དེའི་བྱམས་བརྩེའི་འོག་ནས་ངས་ད་གཟོད་ཁྱོད་རང་ངོ་
ཤེས་ལ། སློབ་གྲོགས་ཟེར་བའི་མིང་བྱང་དེ་འུ་ཅག་ཕན་ཚུན་
ལ་ཐོགས་པ་ནས་ང་ནི་ཁྱོད་དང་འདྲིས་མགོ་བརྩམ། ཏག་
ཏག་དེའི་རྗེས་སུ་ལོ་ཟླ་ཞེས་པའི་བསིལ་རླུང་དེ་ལྡང་ནས་ང་ནི་
ཁྱོད་ལ་གཞི་གཅིག་ཏུ་འདྲེས་པར་གྱུར། དེ་དུས་ལོ་ཟླ་དེ་ནི་

འཇིག་རྟེན་གང་དང་གང་ནས་ཀྱང་རྙེད་དུ་མེད་པའི་རོལ་
དབྱངས་སྟོང་གི་འགྱུར་ཁུགས་རེད་ཅེས་ཁྱོད་ཀྱིས་ང་ལ་ནན་
དུ་བཤད། ལོ་ཟླ་དེ་ནི་འོད་སྣང་འབུམ་གྱིས་བསྐྱེད་པའི་ཉི་
མའི་གཟི་དཔལ་རེད་ཅེས་ཁྱོད་ཀྱིས་ཀྱང་ང་ལ་མང་དུ་བསྙད།

གྲོགས་པོ། ང་ཚོས་སློབ་གྲྭ་ནས་ལོ་ཟླ་ནི་མི་རྟག་
པའི་རང་བཞིན་ཡིན་མིན་མ་ཤེས་པ་ནས་ཤེས་པའི་གོ་རིམ་
ལ་འཇུག་མ་ཐག། ལོ་ཟླ་ཞེས་པ་དེ་སླར་ཡང་དྲག་ཏུ་ལྡང་
ནས་ང་ཚོ་རང་རང་གི་ཕྱོགས་སུ་སྤུར་སོང་བ་མཆི་མས་
བདེན་དཔང་བྱས་པ་དྲན་ནམ། བྲལ་མ་ཐུབ་པའི་སྡུག་
བསྔལ་གྱིས་རབ་ཏུ་ལྕི་བ་སློབ་གྲྭའི་ས་གཞི་ལ་གསལ་ཞིང་
གྱེས་མ་འདོད་པའི་སྨྲེང་གཏམ་ཐོལ་དུ་བརྡོལ་བ་སློབ་གྲྭའི་
ནམ་མཁར་འདྲི་ཡང་ཆོག། གྱེས་ཁ་མའི་དུས་སུ་དགུང་གི་
ཉི་མའང་སེམས་འགུལ་ཐེབས་ཏེ་སྤྲིན་གསེབ་ཏུ་ཡིབ་ནས་
ངུས་པའི་མིག་ཆུ་ཆར་དུ་བབས་པ་དྲན་ནམ། ཁྱོས་ཀྱང་
ལོས་དྲན་ང་ལ་གསལ་ལྷང་ངེར།

གྲོགས་པོ། དེ་ལྟར་ང་ཚོ་བྲལ་མ་འདོད་ཀྱང་གྱེས་
དགོས་པ་ནི་ཆོས་ཉིད་ཀྱི་རང་བཞིན་བཟློག་ཏུ་མེད་པ་ཞིག་
ཡིན་པ་ཤེས་བཞིན་དུ་ཨུ་ཚུགས་ཀྱིས་ངང་ནས་རང་རང་གི་
ཕྱོགས་སུ་མེ་སྟག་བཞིན་མཆེད་སོང་། མཆེད་པ་དེའི་ཉམས་
ལ་བལྟས་ན་མཆེད་ཚུལ་དེ་དྲགས་སོང་བས་ལོས་ཡིན་སྙམ།
མེ་སྟག་གི་རྡུལ་དང་དེའི་འོད་ཀྱི་ཁ་དོག་དེ་གཉིས་ངོ་བོ་དབྱེར་
མེད་དུ་ཆགས་འདུག་པས། མེ་རྡུལ་དེ་མཆེད་པ་རིང་ནས་
རིང་དུ་སོང་བས་ངའི་མིག་ལམ་ནས་ཀྱང་ཆུང་ནས་ཆུང་དུ་
གྱུར་ཏེ་མཐར་གང་དུ་འཐིམས་པའང་མ་ཤེས་པ་དང་བསྟུན་
དེའི་ཁ་དོག་དེའང་རང་བཞིན་དེ་ལས་མ་འདས། ད་དུང་
དཔེ་དེའི་དཔེ་ཅན་དུ་གྱུར་པའི་ཁྱོད་ཀྱང་ངའི་མིག་ཤེལ་གྱི་
མཐོངས་ལས་རིང་དུ་ཡལ།

གྲོགས་པོ། ཁྱོད་ནི་རང་གི་ངལ་བས་བསྩལ་བའི་

སྐར་གྲངས་ཀྱིས་གདམས་པའི་སློབ་ཆེན་ན་གང་ཞིག་གི་
སླད ་དུ ་འདུར ་ཀྱིན ་འདུག ་ཟེར། ཡང ་ཁྱོད ་ནི ་མི ་
དམངས་ཀྱི་གཉའ་ནས་ཞོན་པའི་མྱི་ཆེན་ཚུལ་དུ་འགྱིང་
འདུག་ཟེར། ཡང་ཁྱོད་ནི་སུ་དང་གང་གི་མིག་མངས་ཀྱི་
རྡེའུ་ནག་པོ་ཞིག་ཆགས་འདུག་ཟེར། དེ་དག་ལ་ཉན་ན་
རྒྱའི་རྩོམ་པ་པོ་ཙང་ཁུ་ཅ་(臧克家)ཡི་མི་ལ་ལ《有的

人》ཞེས་པའི་སྙན་ངག་དེའི་མཚོན་པར་བྱས་པའི་འཚོ་
བའི་གྲུ་ག་རེ་རེའི་ཁྲོད་ཀྱི་མི་བུ་དག་གི་ངོ་གདོང་དྲན་ཡོང་
ལ། དེ་དང་ལྷན་དུ་ང་རང་ཉིད་ཀྱང་གང་དུ་གཏོགས་
སམ་སྙམ་པའི་དོགས་འདྲི་ཁ་ཤས་ཀྱིས་རང་ལ་སྨྲ་བ་
འཁུམས་སུ་བཅུག། དེ་དག་ནི་རང་རང་གི་འཚོ་ཐབས་
སུ་འདོད་ཀྱང་ང་ཚོ་ལ་རང་གི་མི་རིགས་དང་ཕ་ཡུལ་ཞེས་
པའི་གནས་མལ་དྲོན་པོ་རེ་ཡོད།

གྲོགས་པོ། ངས་ཉིན་ཐོ་དེ་འཕྲིན་པ་ཞིག་གི་ཚུལ་དུ་
འབྲི་བཞིན་འབྲི་བཞིན་ང་ནི་ཁྱོའི་རིགས་སུ་ཆད་པའི་སློབ་
གྲོགས་ཤིག་ཡིན་པ་ཁྱོད་ཀྱིས་བརྗེད་ཨེ་ཡོད་སྙམ། རྒྱུ་མཚན།
སྔོན་ཆད་ཁྱོད་ང་དང་གྱེས་སྐབས་ཕྱི་མིག་དང་སྐད་ཆ་གང་
ཡང་མེད་པའི་དབང་གིས་ཡིན། ཡང་འདི་ལྟར་མུ་མཐུད་དེ་
བྲིས་ན་ངས་རང་ཉིད་ལ་ཚོད་འཛིན་ཡེ་ནས་མེད་པར་ཁྱོད་ཀྱི་
མཚུངས་ཆོས་ལ་ཁྱི་ཚོགས་ནང་དམུར་བྱེད་པའི་ཟློས་གར་ཞིག་
སྦྱར་ནས་སྤྱི་ཚོགས་འདིའི་འདྲ་འབག་མཚོན་ཐབས་བྱེད་ངེས།
འོན་ཀྱང་དེ་ཡིས་ངལ་བ་མ་མཆིས་ལ། གང་ལྟར་ད་ལྟ་ཁྱོད་
རང་རི་ཆུའི་གཞུང་དང་གླིང་ཕྲན་གྱི་མཐའ་བརྒལ་ཏེ་རིང་དུ་
གྱེས་ཀྱང་ཁྱོད་ཀྱི་ནང་སེམས་ཀྱི་ཁ་ཕྱོགས་དེ་ཕྱིར་རང་ཡུལ་དུ་
ལོག་རོགས།

གྲོགས་པོ། དོ་ནུབ་ང་ཡོད་ས་ནི་དང་ཐོག་ཁྱོད་ཆེས་
ཐོག་མའི་ལམ་ལ་ཆས་ས་དེ་ཡིན།

༼ ཤེལ་དཀར་པོ། ༽

ཅི ཅི་ཡི ཅིན་ཆ་མ་མཆཅིས་པའིཅི་འིཕྲི ཅིན་པ།


